
Bul<an salah 
gradu~n terlalu 
pilih l<erja · 

SAUDARA PENGARANG, 

SAYA bersetuju bahawa kurikulum di 
universiti ditransformasi mengikut keperluan 
dan keadaan semasa, lebih-lebih lagi negara 
kini dikaitkan dengan kadar pengangguran 
siswazah yang tinggi. 

Kursus pengajian sains sosial iaitu pengajian 
Islam dan sains tulen mempunyai kadar 
graduan menganggur yang tinggi berbanding 
program pen~idikan, kejuruteraan, perubatan 
dan ekonomi. Semua·kursus di universiti 
adalah relevan dan mencakupi semua 
keperluan kehidupan manusia. 

Subjek Sejarah diperkenalkan di p.e.ringkat 
sekolah rendah bagi mengukuhkan 
perpaduan yang 
semakin retak dan 
kurang jati diri dalam 
kalangan rakyat. 
Jika boleh, subjek 
Alam dan Man usia 
yang diberhentikan 
suatu ketika dahulu 
patut diperkenalkan 
semula kerana ia 
boleh memupuk 
serta menyemai 
sikap sayangkan 
alam sekitar agar 
pencemaran dan 
pencerobohan hutan 
dapat disemai sejak 
kecillagi. 

Oleh itu, saya 

Sayatidal{ 
nampal{ 
mengapa 
sesetengah 
lmrsusdi 
universiti 
dil{atalc:an 
tidal{ relevan. 

tidak nampak mengapa sesetengah kursus 
di universiti dikatakan tidak relevan kerana 
keperluan hid up man usia tidak b~rgantung 
hanya pada satu-satu bidang tertentu tetapi 
bidang sosial dan kemasyarakatan juga amat 
diperlukan dan penting dalam membentuk 

· kehidupan. 
Kerajaan khususnya Kementerian 

Pendidikan Tinggi disaran mengubah suai 
dan mengemas kini kurikulum dan program 
supaya graduan yang dihasilkan mempunyai 
nilai tambah dan laku di pasaran kerja selain 
boleh bersaing dengan graduan bidang lain 
dan yang lebih penting mempunyai pelbagai 
kemahiran. 

Kita tidak mahu sesuatu kursus itu mudah 
digugurkan atas sesuatu sebab seperti 
kemerosotan ekonomi, perebutan kuasa politik 
serta kurangnya pelaburan langsung (FDI). 

Selain itu, Agensi Kelayakan Malaysia (MQA) 
dan Kementerian Sumber Man usia perlu 
mendapat maklumat pasaran kerja sehelum 
sesuatu kursus diperkenalkan di universiti. 

Buatlah kajian yang teliti dari pelbagai 
aspek termasuk permintaan dan penawaran 
bidang pekerjaan sama ada industri, swasta, 
badan berkanun atau kerajaan. . 

Jimganlah terus menuding jari kepada 
siswazah kerana memilih pekerjaan. Siapa 
mahu dibayar gaji yang tidak setimpal dengan 
kelulusan? Pengangguran graduan adalah 
akibat kepincangan dasar kerajaan yang tidak 
menjamin rakyatnya memperoleh pekerjaan 
selepas tamat pengajian. ' 

ABDUL HAMID 
Temerloh, Pahang 

Pembaca boleh menghantar aduan/cadangan/pendapat/ f\:\ 019-990 0761 
gambar melalu1 forumutusan@med1amuila.com.my atau ~ 

PEMANDANGAN Cheras SEmtral dari luar 
bangunan dan suasana dalam yang sunyi sepi 
tanpa kelibat pelanggan. 

Cheras 
Sentral 
'mati'? 
SAUDARA PENGARANG, 

SUNY I. sepi dan lengang. Itu keadaan yang 
dapat dilihat di pusat beli belah Cheras 
Sentral terletak di Taman Len Seng, Kuala 
Lumpur. Bangunan ini terletak di laluan 
Lebuh Raya Cheras-Kajang berdekatan Plaza 
Tol Grand Saga Batu 9, Cheras. 

Lokasi ini dikira cukup strategik kerana 
berada di laluan utama penduduk dari 
Cheras, Kajang dan Hulu Langat untuk ke ibu 
negara setiap hari. Malah, pusat beli belah ini 
cukup bertuah kerana bersebelahan stesen 
MRT Taman Connaught. 

Namun, pusat beii belah sembilan tingkat 
ini suda.h kelihatan seperti pekan zombi. 
Pelbagai kedai termasuk dari jenama terkenal 
tidak lagi beroperasi. Pasar raya yang terletak 
di tingkat paling bawah sering bertukar 
jenama sehingga semuanya terpaksa gulung 
tikar. 

Pusat beli belah ini hanya dikunjungi orang 
ramai yang ingin menonttm wayang di tingkat 
sembilan. 

Dek kerana bangunan itu yang lengang 
dengan kelibat man usia dan sunyi sepi, ada 
pasangan kekasih berpelukan dan bercumbu 
di kaki lima. 

Entah mana silapnya, mungkin aspek 
promosi yang kurang memberangsangkan 
menyebabkan pusat beli belah ini tidak 
dikunjungi orang ramai. Cheras Sentral 
dibuka sebelum MRT laluan Sungai Buloh­
Kajang siap dibina. 

Sepatutnya sebelum virus Covid-19 melanda 
tahun lalu, pihak pengurusan boleh merangka 
pelan promosi seperti mengadakan kerjasama 
dengan Jabatan Pendidikan Negeri untuk 
menjadi tuan rumah bagi mana-mana acara 

t:-. ', 

pertandingan sekolah di peririgkat daerah 
mahupun negeri. 

Selain itu, pihak pengurusan boleh 
menghantar kertas kerja cadangan kepada 
kerajaan untuk menambah satu lagi 
cawangan Pusat Transformasi Bandar (UTC) 
yang menyediakan kemudahan kaunter 
perkhidmatan awam. Sudah tentu, nasib 
pusat beli belah yang bagai telur di hujung 
tanduk ini dapat diselamatkan. 

Tidak dinafikan, pusat beli belah ini 
terpaksa bersaing dengan Cheras Leisure 
Mall dan Eko Cheras Mall yang hanya terletak 
berhampiran. • 

Cheras Leisure Mall adalah antara pusat 
beli belah yang paling lama bertahan dan 
sudah melebihi usia 20 tahun, manakala Eko 
Cheras Mall baru berusia setahun jagung, 
namun kedua-duanya berjaya. 

Kalau diimbau sejarah bangunan itu, ia 
dahulu dikenali sebagai Plaza Phoenix yang 
akhirnya menjadi pusat beli belah 'berhantu' 
sekali gus mencatatkan sejarah sebagai 
projek komersial yang gagal. 

Wawancara oleh sebuah portal berita 
tempatan bersama wakil pengurusan 
Malaysia Land Properties Sdn. Bhd. . 
(Mayland) pada 2012, mereka begitu yakin 
mampu mengubah nasib pusat beli belah itu. 
Namun, selepas hampir sedekad harapan itu 
ternyata meleset. 

Plaza Phoenix dibuka pada Disember 1994, 
namun terpaksa ditutup Ogos 2005. Pada-
2008, Mayland yaJJ.g merupakan pengusaha 
hotel dan pemaju hartanah berpangkalan di 
Hong Kong mengambil alih projek terse but. 

HAS IF 
Cheras. Selangor 


